
SAJAK ANTI DADAH

Malaysia, 
Negaraku yang merdeka 

Negaraku yang aman, 
Negaraku yang makmur, 

Negaraku yang maju. 

Tapi, 

Negara ini akan lebih merdeka 
Jika tiada penagih dadah, 

Musuh yang lesu, 
Menyerang dalam senyap, 

Yang bisa memusnahkan pengisian
wawasan, 

Kemerdekaan yang telah lama dirasakan. 

Negara ini akan lebih aman 
Jika lenyap dadah dari pengedaran, 

Ketua perancang segala kemusnahan, 
Kepala bala kehancuran, 

Yang meruyupkan keamanan, 

Negara akan lebih makmur, 
Jika hilang penyeludupan, 

Punca keretakkan perpaduan, 
Ibu yang meruntuhkan akal dan

pertimbangan, 
Punca berkuburnya kemakmuran, 

Negara ini akan lebih maju, 
Jika tiada estacy, kokain, shabu, 

Morfin, heroin, 
Lenyapnya penagih, 

Hilangnya pengedaran, 
Hapusnya penyeludupan, 

Oleh itu, 

Bangkitlah semua warga, 
Indahkan lagi kemerdekaan ini, 

Penuhkan erti keamanan ini, 
Cukupkan kemanisan kemakmuran ini, 

Sempurnakan isi kemajuan ini, 
Demi negara yang bernama Malaysia.



.

DADAH DURJANA PEMUSNAH
BANGSA

Janganlah leka pemudi pemuda,

Harus waspada setiap masa,

Bagi membina wawasan bangsa,

Berbagai rupa serta bentuknya,

Heroin, candu, syabu dan sebagainya,

Walau apa jua panggilan namanya,

Tetap membawa bahaya petaka,

Jangan kita mudah percaya,

Ketagihkannya membawa sengsara,

Dadah yang hina jangan dicuba,

Kelak hidup akan merana,

Melentur biarlah waktu rebungnya,

Menanam bibit citarasa,

Menghayati seni sosial budaya,

Setiap ribut sosial dalam keluarga,

Perlu ditangani dengan bijaksana,

Ketagihan dadah bisa merosakkan,

Kesejahteraan kita sekeluarga,

Masyarakat dan bangsa negara,

Marilah bersama perangi dadah,

Membantu Negara capai sasaran,

Kita bangkit dengan kejayaan,
Wawasan Negara kita buktikan,

Malaysia berjaya dengan kecemerlangan



DADAH DURJANA

Dadah
Tika dulu kau bagai penawar

Mengukir sejarah di bidang perubatan
Penyelamat nyawa tika kesakitan

Namun kini
Martabatmu begitu hina

Hadirmu bak najis semata
Kau hanyalah pemusnah

Generasi dunia

Dadah
Kau umpama racun yang mengalir

Dalam pembuluh darah
Bagai jarum yang ditusuk hingga ke

tulang
Perit..
Pedih..

Dadah
Kau durjana

Hadirmu membawa derita
Khayalan sementara cuma

Imaginasi dusta di bumi nyata
Membawa kesedihan

Mengundang derita sengsara
Dan mengusung

Kematian..



TERPANAH DADAH DURJANA

Jahil menangkap minda

memerangkap pembentuk penjara maruah

menterjemah sebuah watak derita

menghancurkan hidup ceria

meranapkan impian dijulang

lantaran dadah bermahkota durjana.

Usahlah dipandang lagi

kebodohan yang bermaharajalela

angkara dadah pembunuh

melumat segala suka

menjelmakan kepayahan

yang dicari sendiri

bahana kekhilafan yang mencengkam diri.

Kini, lancarkan sebuah perang

di medan globalisasi

mencairkan segala sengsara

bersenjatakan ilmu yang dijana

berhunuskan pedang pengetahuan

agar lumat segala dadah penoda

yang selama ini

mencorak mewarnai diri remaja

melakari jiwa belia watan.

Bersatulah mencanai minda

membentuk madani benci dadah

dengan memanah segala bahaya

menghala tepat ke busar si durjana

dan lakarkan sebuah kemenangan hakiki

menjulang bendera kemurniaan diri.

Cantaskanlah segala ranting nikotin

keratkanlah segala dahan heroin

cabutkanlah jalaran akar syabu

lalu menggugurkan dedaun ganja

agar tumbuh pohon generasi yang sihat

daripada baja dadah yang meracunkan.

KITA ISYTIHARKAN
PERANG

Terdetik di hati ini
Untuk menyusun bicara

Mengatur kata
Pada menyatakan
Rasa jelik dan jijik

Najis dadah
Ganja, pil estacy membawa padah

Mengapa kita harus dilalaikan 
Pada najis dadah musuh durjana

Perkasa Kita Perangi Ia
Seluruh Jiwa Raga

Ayuh kita perkasakan Menara Bangsa
Hiasi ia dengan indah sejuta warna

Sirami ia dengan wangi sejuta bunga
Perangi ia dengan simbahan sejuta

cahaya
Dan kita wajib menghargai diri

Yang masih muda
Usah terumpun oleh rona curang gejala
Usah tergoda oleh racun asing budaya

Bangkitlah dari khayal yang melalaikan 
Pada najis dadah musuh durjana

Oleh bayang neraka jahanam
Menggamit nafsu hina




	SAJAK ANTI DADAH

